
	1. Կադաստրի կոմիտե 
	29.06.2023

	2. 
	N ՍԹ/8783-2023

	ՀՀ կառավարության 2006 թվականի մարտի 2-ի «Հարկադիր կատարման ընթացքում անշարժ գույքի գնահատումն իրականացնող լիցենզավորված անձանց ընտրության կարգն ու պայմանները սահմանելու մասին» N 417-Ն որոշման (այսուհետ՝ Որոշում) դրույթներում առկա են որոշակի սահմանումներ, մեկնաբանություններ և կարգավորումներ, որոնք չեն համապատասխանում «Գնահատման գործունեության մասին» ՀՀ օրենքով (այսուհետ՝ Օրենք) սահմանված դրույթներին, մասնավորապես Որոշման վերնագրում, 1-ին կետում, Որոշման հավելվածի վերնագրում, 1-ին, 2-րդ, 11-րդ, 14-րդ կետերում և 20-րդ կետի ա) և գ) ենթակետերում առկա են «անշարժ գույքի գնահատումն իրականացնող լիցենզավորված անձ»,  «անշարժ գույքի գնահատում կատարելու լիցենզիայի պատճենը», «անշարժ գույքի գնահատում իրականացնելու լիցենզիա ունեցող անձ», «անշարժ գույքի գնահատում իրականացնող լիցենզավորված անձի փորձը» և «լիցենզիայի գործողության ժամկետը» հասկացությունները, սակայն 2010 թվականի դեկտեմբերի 8-ի ՀՕ-237-Ն ՀՀ օրենքի համաձայն՝ անշարժ գույքի գնահատման լիցենզավորումն ուժը կորցրել է 2011 թվականի հունվարի 1-ից:
   Գործող Օրենքի 4-րդ հոդվածի 1-ին կետի 1-ին և 2-րդ ենթակետերի համաձայն՝ գնահատող է համարվում ֆիզիկական անձը, որն ունի գնահատողի որակավորման գործող վկայական և հաշվառված է լիազոր մարմնի (Կադաստրի կոմիտեի) կողմից, իսկ գնահատման կազմակերպությունը գնահատման գործունեություն իրականացնող կազմակերպություն կամ անհատ ձեռնարկատեր, որը օրենքով սահմանված կարգով հաշվառված է լիազոր մարմնի կողմից: Օրենքի 10-րդ հոդվածի համաձայն՝ գնահատման գործունեությունը կազմակերպում և իրականացնում են գնահատման կազմակերպությունները` գնահատման պատվերի հիման վրա՝ գնահատողի միջոցով:
   Հաշվի առնելով վերոգրյալը՝ առաջարկում ենք ՀՀ կառավարության 2006 թվականի մարտի 2-ի N 417-Ն որոշման մեջ կատարել փոփոխություններ՝ «Գնահատման գործունեության մասին» ՀՀ օրենքով սահմանված դրույթներին համապատասխանեցնելու համար:
	Ընդունվել է ի գիտություն
Որշման ընդունման համար լիազորող նորմ է հանդիսանում «Հրապարակային սակարկությունների մասին» ՀՀ օրենքի 33-րդ հոդվածի 1-ին մասը, որի համաձայն (․․․) անշարժ գույքի գնահատումն իրականացվում է համապատասխան լիցենզիա ունեցող անձանց միջոցով, որոնց ընտրության կարգն ու պայմանները սահմանում է Հայաստանի Հանրապետության կառավարությունը:
Ուստի առաջարկին հնարավոր կլինի անդրադառնալ  «Հրապարակային սակարկությունների մասին» ՀՀ օրենքում համապատասխան փոփոխություն կատարելուց հետո։
Միաժամանակ հայտնում ենք, որ ներկայումս մշակվել և ՀՀ վարչապետի աշխատակազմ է ներկայացվել «Կատարողական վարույթի մասին» ՀՀ օրենքի և հարակից օրենքների փաթեթը, որն ընդգրկում է ի թիվս այլնի ««Հրապարակային սակարկությունների մասին» ՀՀ օրենքում փոփոխություններ կատարելու մասին» ՀՀ օրենքը։

	3. ՀՀ ֆինանսների նախարարություն
	04․07.2023

	
	N 01/11-1/13048-2023

	   ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2006 թվականի մարտի 2-ի N 417-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ առաջարկություններ և դիտողություններ չունի:
Միաժամանակ հայտնում ենք, որ 2011 թվականի դեկտեմբերի 8-ի «Լիցենզավորման մասին Հայաստանի Հանրապետության օրենքում փոփոխություն կատարելու մասին» ՀՕ-335-Ն օրենքի 1-ին հոդվածի համաձայն՝ «անշարժ գույքի գնահատում» լիցենզավորման ենթակա գործունեության տեսակը ճանաչվել է ուժը կորցրած:
	Ընդունվել է ի գիտություն
 

	4. ՀՀ վարչապետի աշխատակազմի պետաիրավական վարչություն
	03.08.2023

	
	02/10.3/26544-2023

	1. Ներկայացված նախագծով նախատեսվում է, որ հարկադիր կատարման ընթացքում անշարժ գույքի գնահատումն իրականացնող լիցենզավորված անձանց ընտրության մրցույթի հայտեր ներգրավելու նպատակով Հարկադիր կատարումն ապահովող  ծառայությունը հրապարակային ծանուցումների պաշտոնական ինտերնետային կայքի և ծանուցման այլ միջոցներով ... հրապարակում է ծանուցում մրցույթի անցկացման և պայմանների մասին: Պարզ չէ, թե ծանուցման «այլ միջոցներ» ձևակերպման ներքո ծանուցման կոնկրետ ինչ եղանակներ են նկատի առնվում, ինչն իր հերթին լայն հայեցողության հնարավորություն է թողնում: Հետևաբար ընդգծված ձևակերպումը որոշակիացման կարիք ունի:
	Ընդունվել է 
Նախագծում կատարվել են համապատասխան փոփոխությունները:

	2. Բացի այդ, նախատեսվում է, որ Հարկադիր կատարումն ապահովող  ծառայությունը հրապարակային ծանուցումների պաշտոնական ինտերնետային կայքի և ծանուցման այլ միջոցներով` մրցույթն սկսվելուց առնվազն 30 օր առաջ հրապարակում է ծանուցում մրցույթի անցկացման և պայմանների մասին` նշելով օրենքով նախատեսված տեղեկությունները: Պարզ չէ, թե օրենքով նախատեսված ինչ տեղեկությունների մասին է խոսքը:
	Ընդունվել է 

